
МИНИСТЕРСТВО  ЗА  ЕКОНОМИЈА

ПРЕДЛОГ ЗА ДОПОЛНУВАЊЕ НА ЗАКОНОТ ЗА МИНЕРАЛНИ СУРОВИНИ 
Скопје, јануари 2009 година

ВОВЕД:
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Условите и начинот на вршење на деталните геолошки истражувања и експлоатацијата на минералните суровини се уредени со Законот за минерални суровини Законот за минерални суровини (“Службен весник на Република Македонија” бр. 24/07 и 88/08).
Предложените дополнувања на овој закон се во насока на создавање на услови за завршување на постапките за доделување на концесии за експлоатација на минерални суровини во однос на субјектите кои веќе ги имаат завршено деталните геолошки истражувања. Воедно и како причина за донесување на овој е закон претставува потребното избегнување на судските постапки кои би можеле да ги поведат концесионерите доколку не им се даде можност докрај да ги реализираат правата кои веќе ги имаат стекнато преку доделените концесии за детални геолошки истражувања.

II. ЦЕЛИ, НАЧЕЛА И ОСНОВНИ РЕШЕНИЈА

Целта на предложениот закон е завршување на веќе започнатите постапки за доделување на концесии за експлоатација, а за кои не се јасно прецизирани постапките за нивно завршување. 

Законот, чие донесување се предлага се засновува на истите начела на кои се заснова и основниот текст на Законот.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на закон за дополнување на Законот за минерални суровини предизвикуваат фискални импликации врз Буџетот на Република Македонија.
IV. ПРОЦЕНКА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на предложените дополнувања на Законот за минерални суровини не е потребно обезбедување на финансиски средства, ниту материјални обврски за одделни субјекти.
ПРЕДЛОГ НА ЗАКОН 
ЗА ДОПОЛНУВАЊЕ НА ЗАКОНОТ ЗА МИНЕРАЛНИ СУРОВИНИ
Член 1

Во Законот за изменување и дополнување на Законот за минерални суровини (“Службен весник на Република Македонија“ бр. 88/08) во член 45 по ставот (2) се додава еден нов став (3) кој гласи:
(3) Започнатите постапки за доделување на концесии за експлоатација на минерални суровини за концесионерите кои имаат концесии за детални геолошки истражувања и имаат склучено договори за концесии за детални геолошки истражувања на минерални суровини согласно одредбите од Законот за минерални суровини (Службен весник на Република Македонија бр.18/99 и и 29/02) ќе завршат согласно член 29 од Законот за минерални суровини (Службен весник на Република Македонија бр.24/07 и 88/08).
Член 2
Овој закон влегува во сила осмиот ден од денот на објавувањето во “Службен весник на Република Македонија”.

ОБРАЗЛОЖЕНИЕ НА ПРЕДЛОГОТ НА ЗАКОН ЗА ДОПОЛНУВАЊЕ НА ЗАКОНОТ ЗА МИНЕРАЛНИ СУРОВИНИ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГОТ ЗАКОН
Со предвидените дополнувања на Законот за минерални суровини се предвидува започнатите постапки за доделување на концесии за експлоатација на минерални суровини за концесионерите кои имаат концесии за детални геолошки истражувања и имаат склучено договори за концесии за детални геолошки истражувања на минерални суровини согласно одредбите од Законот за минерални суровини (Службен весник на Република Македонија бр.18/99 и и 29/02) да завршат согласно член 29 од Законот за минерални суровини (Службен весник на Република Македонија бр.24/07 и 88/08).
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со оглед на тоа што со дополнувањата на Законот за минерални суровини се предвидуваат дополнувања во делот на преодни завршни одредби, решенијата содржани во одредбите се меѓусебно поврзани и се однесуваат на истата работа.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените дополнувања на Законот за минерални суровини се создаваат  услови за продолжување на постапките за доделување на концесии за експлоатација на минерални суровини за оние концесионери кои веќе ги имаат завршено деталните геолошки истражувања, а за што имале добиено концесии за детални геолошки истражувања и склучено договори за концесии за детални геолошки истражувања.
ИЗВОД НА ОДРЕДБИ НА ЗАКОНОТ ШТО СЕ ДОПОЛНУВААТ






           Член 45

(1) Започнатите постапки за добивање на концесии за детални геолошки истражувања и експлоатација на минерални суровини согласно Законот за минерални суровини (“Службен весник на Република Македонија бр.18/99 и 29/02) ќе се сметаат како поднесени иницијативи за доделување на концесии за детални геолошки истражувања согласно одредбите од овој закон, доколку истите имаат поднесено или ќе поднесат барање на начин и во рок утврден во договорот за концесија.
(2) Започнатите постапки за добивање на дозволи за детални геолошки истражувања согласно Законот за минерални суровини (“Службен весник на Република Македонија бр.24/07) ќе се сметаат како поднесени иницијативи за доделување на концесии за вршење на детални геолошки истражувања согласно одредбите од овој закон.

